
“Ideiak izarrak dira; errebelazioa, ostera, eguzkia. Ez dute historiaren egunean distira 
egiten, baizik eta forma ikusezina duen horretan, eta naturaren gauean soilik distiratzen 

dute”1… “gauak salbatu egiten gaitu”2.

1 Walter Benjamin, Walterrek Christian Rang-i bidalitako eskutitza, 1923
2 Giorgio Agamben, Lo Abierto. El hombre y el animal, 2005

Dokumentua, egia eta kontakizuna bezalako nozioen inguruan eratzen da Iván 
Gómezen lana, historia eraikitzeko moduei eusten dieten egiturak bilatzeko. 
Historia kontaketa gisa eta boterea legitimatzeko egitura gisa ulertzen du, 
eta horrela garatu ditu, besteak beste, oraingo honetan aurkezten digun 
eleberri hedatua bezalako proiektuak.

Giorgio Agamben-ek Lo Abierto. El hombre y el animal liburuan (2005), 
Walter Benjaminen aipu bat berreskuratzen du, berriro ere, Martin Heidegger 
bidelagun duela. Aipu horretatik dator, hain zuzen, proiektuaren izenburua: 
La noche salva (Gauak salbatu egiten gaitu) (2019). 

Gómezek izen bereko kontakizun bat idazten du, narratiboa den horren 
plastikotasunari eta gorpuztasunari buruzko erakusketa bat garatzeko 
abiapuntu gisa balio duena. Kontakizunak Elias du ardatz, eleberri baten 
idazlea. Eliasen eleberriko pertsonaiak gure beste eleberriko pertsonaiekin 
nahasita agertzen dira, eta denek Hondarribiko paradorean hartu dute 
ostatu. Hotel horretan atseden hartu zuten bere garaian Diego Velázquezek 
eta Espainiako Gorteak, eta horiek ere eleberrian sartzen dira, kontakizunean 
denbora joko bat eginez.

Errealitateen (idazle batek idazten ari den idazle bati buruz idazten du) eta 
denborazkotasunen jokoak metaeleberri bat eratzen du, historiako kontakizun 
batzuk ezbaian jartzeko aitzakia gisa, eta klase soziala, morrontza eta memoria 
bezalako kontzeptuen inguruan eta sorkuntza egintzaren beraren inguruan 
hausnartzeko balio duena.

IVÁN GÓMEZ
LA NOCHE SALVA
2020ko ekainak 16 - uztailak 19

Hori guztia hautemateko, diziplina anitzeko obra bat dugu, eskultura eta 
argazkiak uztartzen dituena. Obra hauetako protagonismoa ez dagokio Elíasi, 
baizik eta ikusezin egiten den irudi bati, zeinari ikusezin izan dadin eskatzen 
zaion: zerbitzari bat bezain ikusezin. Irudi hori lehenengo argazki seriean 
agertzen da. Alderantziz jarritako kopez egindako piramideen irudiek eta 
hautsitako zatiek agerian jartzen dute egituren prekaritatea, eta kontakizuna 
igarotzen deneko ingurunea aipatzen dute.

Irudi horien ondoan, plateren gainean, ahozapi tolestu batzuk daude. 
Ahozapietan inprimatuta, argazki dokumentalen instalazio-serie bat dago: 
erakusketan agertzeko modu berezia da, “kontsumitu” behar dugun zerbait 
desiragarriagoa egiteko estrategiak iradokitzen dituena. Inprimatutako 
artxiboko irudiek Elíasen, hau da, fikziozko idazlearen balizko dokumentazio 
lana ekartzen dute gogora eta kontakizunen gainjartze hori erakusten digute. 
Hori horrela, sei ikerketa ildo ikus ditzakegu: lehenengoak Carlos V. gazteluari, 
egun paradorea denari, egiten dio erreferentzia; bigarrenean, Espainiako eta 
Frantziako gorteek sinatutako Pirinioetako Bakearen hirugarren mendeurreneko 
oroitzapen ospakizunetara joan ziren pertsona ospetsuen argazkiak daude; 
hirugarren ildoak Hondarribiko jai herrikoietan jartzen du arreta, frantziarren 
setioaren aurreko erresistentzia, geroko erasoa eta aipatu Pirinioetako Bakea 
oinarri dutenetan. Jai horietan, gainera, Francisco Franco diktadorea herrian 
egon zen bisitaldia egiten.

Laugarren ildoak hirugarren mendeurrenerako antolatu zituzten jarduera 
kulturaletan jartzen du arreta: garai hartako agintarien atseginerako egin 
zituzten eskualde dantzak, erakusketak eta abestiak, besteak beste. Azkenik, 
bosgarren eta seigarren ikerketa ildoek haurtzaroan oinarritzen dira, hezkuntza 
prozesuetan botere ereduak birsortzen dituzten ikaskuntza ereduak aipatu 
nahian. Haurrentzako antzezlan bat ikus dezakegu, eta hondarrezko gazteluen 
lehiaketa bat. Azken irudi horiek kontakizunaren egitura zirkularra indartzen 
dute, eta eraikin historikoaren ustezko irmotasunaren aurreko kontrastea dira.

Artistak ahozapiak plateren gainean jartzen ditu, nahita gaizki tolestuta, 
horien edukia nolabait ezkutatzeko eta artxiboko irudi horiek irudikatzeko 
duten ahalmena ezereztuz, historiaren gainean egiten diren manipulazioak 
nabarmenduz.

Analisi horretan aztertu egiten ditu gizarte egiturak barneratzeko moduak, 
bai eta modu horiek gure historia eta haren memoria(k) ulertzeko moduaren 
gainean duten eragina ere eta, horretarako, laneko egunerokotasunaren 
erretaula moduko bat dugu, langile klasea aldarrikatzen duen ikusezintasunaren 
monumentu bat, zeinak, aldi berean, faxismoak historia beretzat hartzen duela 
azaltzen digun.



Serie hau, erakusketa osoa bezala, oso egokia da une honetarako, kezka handia 
baitago gaur egun faxismoak Europan duen goraldiaren aurrean. Althusser-en 
“estatuaren aparatu ideologiko” horiek ez dira urruneko zerbait, ospakizunetan 
eta egunerokotasunetan ere ikus dezakegun zerbait baizik. Hortxe dugu ere 
Antonio Gramsci-k gogorarazten ziguna, hau da, kultura hegemonia zera dela, 
ahaltsuei mesede egiten dien konstruktu kultural gisa aintzatesten dena.

Horrela, azken obretara iristen gara: Gómezek beste kontakizun batzuk aldatzen 
eta eraikitzen jarraitzen du, praktikaren aniztasunarekin eta formalizazio 
eskultorikoarekin. Obra hiperrealista bat ikus dezakegu, besaurreak ukondo 
bakar batean elkartuta dituzten bi esku irudikatzen dituena. Esku batek altzairu 
herdoilgaitzezko erretilu bihurritu bati eusten dio; bestea, berriz, bere buruari 
eusten dion elementua da. Artistak, beste behin ere, dagokion zerbitzua 
betetzera behartuta dagoen langilearen gorputzaren absentziaz hitz egiten 
digu. Sisifo moduko bat da: zerbitzatutako mahai hori zerbitzatzen duen mahai 
bihurtzen da behin eta berriz. Haren bitartez, harremanetan jartzen gaitu 
eskultura serie batekin: aurretik ikusi dugunaren antzeko erretiluak ditugu, 
zeinetan artistak haien gainean esku hartze bat egin duen, beroa erabiliz, haien 
materialtasuna aldatuz.

Egitura horiek botereari zerbitzatzen diote eta, aldi berean, tolestu egiten dira, 
“anomalia” bilakatuz; azken obrekin lotuta daude, ready made eskultoriko 
horiekin. Ezustean elkartzen dira eta Gómezek hori baliatu egiten du, logika 
sozialak saihesteko eta eleberrian aipatzen diren elementu sinbolikoekiko 
lotura egiteko. Multzo osoan, egitura zirkular bat hedatzen da, Ivan Gómezek 
eskaintzen digun fabula moduko bat dena. Gómezek begirada ironiko bat 
proposatzen digu memoria historikoa(k) berrikusteko eta ulertzeko bestelako 
moduak azpimarratzen dituen eta jarrera ikonoklasta duen eskulturaren/
monumentuaren ideiaren aurrean.

Testua: Blanca de la Torre

Eskerrak eman nahi dizkiot Gure Gipuzkoa katalogo irekiari, bertatik atera 
baitira Hondarribiko Udalaren bildumari dagozkion artxibo-irudiak. Horrez gain, 
eskerrak eman nahi dizkiet MedeaFXko Salvador J. Boludari, Emilio Manzanori 
eta Goretti Ruiz de Eguinori bere elkarlanagatik; eskerrik asko Helena Goñiri 
eta Naiara Herrerari bere konplizitateagatik eta Daniel Hernández, José Soto, 
Nacho Cruz, Federica Bau, Alicia Prieto eta Chavecito de la Cali parte hartu 
izanagatik.    

Esker onak: Iván Gómez 



Eranskina: Informazioa zabaltzen

Oihal gainean inprimatutako artxibo-irudiak 

Instalazio hau oihal gainean inprimatutako artxibo-irudien 
erreprodukzio-serie batek osatzen du.  Oihal hauei, ahozapiek 
izan ohi dutenaren antzeko tolestura bat josi zaie. 

“Ahozapi/artxibo-irudi” hauetan, kontakizunaren pertsonaia 
den Elías idazleak idatz zitzakeen sei ikerketa-lerro islatzen 
dira. Ikerketa-lerro hauek kontakizunaren testuinguruko, hau da, 
Hondarribiko zenbait iraganaldi azaltzen dituzte.  

Lehenengo lerroa kokapenean zentratzen da.  Gaur egun 
paradorea den Carlos V.aren gazteluaren eraikina agertzen 
da, bertan garatzen baita kontakizunaren trama. 

Bigarren lerroak Pir inioetako Bakearen Hirurehungarren 
Urteurrena zela-eta Carlos V.aren gazteluan ospatutako 
oroipenetan egondako pertsona aberats ospetsuei egiten 
die erreferentzia. Hain zuzen ere, bake hori Frantziako eta 
Espainiako gorteek sinatu zuten. 300 urte ziren azkenengo 
famil ia gaztelu horretan ostatu hartu zuenetik. 

Hirugarren lerroan, gauza desberdinak gurutzatzen dira; 
batetik, herriko jaiak agertzen dira, jatorria setio frantsesarekiko 
erresistentziaren, geroko erasoaren eta zuzenean lotutako 
Pir inioetako Bakearen oroigarrian dutenak. Bestetik, herriaren 
erresistentzia goraipatzen duten jai hauek bat datoz Francisco 
Franco diktadorearen bisitarekin. 



Laugarren lerroak Hirugarren Mendeurrena berrartzen du, 
arreta jarr iz agintaritzei atsegin emateko egindako jarduera 
kulturaletan (erakusketak, abestiak, eskualde-dantzak, garaiko 
dantza/mozorro-dantza). 

Artxiboan egindako bosgarren sarraldiak aurrekoak ezarritako 
i ldoa jarraitzen du eta Hirurehungarren Urteurreneko jarduera 
kultural garrantzitsuenetariko bat erakusten du: haurrek 
interpretatutako Pir inioetako Bakearen antzezpen historikoa. 

Ikerketa honen zirkulua ixten duen azkenengo lerroak berriz 
ere hartzen ditu haurrak protagonistatzat, baina, oraingoan, 
hareazko gazteluen lehiaketa batean. 

“Ahozapi/artxibo-irudi” hauek instalazioaren parte 
bihurtzen dira ahozapi gisa duten erabileraren ikuspegitik eta 
“gaizki tolestuta” agertzen dira plater batzuen gainean; horrela, 
irudikatuta dituzten irudiak islatzeko gaitasuna galtzen dute.  

Instalazio honetatik, zenbait galdera sortzen dira honen 
inguruan: faxismoaren egungo goren uneen loturak memoriaren 
erabilera eta gehiegikeriarekin; ahaztea oroimen historikoen 
ezkutuko alde gisa edo arteen emantzipazio- eta krit ika-maila horiek 
“Estatuaren aparatu ideologikoen” parte direnean (Althusser).



Lehenengo lerroa: “Carlos V Gaztelua”

Bigarren lerroa: “Hirugarren Mendeurrena”

Hirugarren lerroa: “Festa, erlijioa eta frankismoa”

Laugarren lerroa: “Artea eta kultura Hirugarren Mendeurrenaren zerbitzura”

Seigarren lerroa: “Areazko gazteluak” 

Bosgarren lerroa: “Haur antzerkia: ekoizpen baldintzen erreprodukzioa”



Iván Gómez (Irún, 1984) Arte Ederretan lizentziatu zen Universidad de Barce-
lonan (UB), eta Kubako San Antonio de los Bañoseko Zinema Eskolan jarraitu 
zuen prestatzen. Ikerketa eta Sormen masterra egin zuen UPV/EHUn, eta han 
jarraitzen du ikertzaile lanetan. 

Bere obrak ikusgai egon dira, besteak beste, MAMM museoan (Medellin, 
Kolonbia), Pärnu International Film and Video Festival-ean (Tallinn, Estonia), 
Vostell Malpartida museoan (Caceres), La Casa Encendida-n (Madril) eta Berlin, 
Brusela eta New Yorken. Hainbat sari irabazi ditu eta zenbait obra bilduma 
pribatuetan ditu.

HURRENGO ERAKUSKETA
barriek 2020. Sorkuntza artistikorako bekak BFA
IRATI INORIZA
2020ko uztailak 21- abuztuak 30

Horario
Martes a sábado: 	 11:00 - 18:30 h
Domingos y festivos:	 11:00 - 15:00 h
Lunes cerrado
 
Ordutegia
Asteartetik larunbatera:	 11:00 - 18:30
Igande eta jaiegunetan:	 11:00 - 15:00
Astelehenetan itxita
 
Opening hours
Tuesday to Saturday:	 11:00 - 18:30
Sunday and holidays:	 11:00 - 15:00
Closed on Mondays

Alda. Recalde, 30 - 48009 Bilbao - Tfno. +34 94 4068532 - www.salarekalde.bizkaia.net

Ordutegia 
Asteartetik larunbatera: 10 - 14 eta 17 - 20:30  
Igande eta jai egunetan: 10 - 14  
Astelehenetan itxita 

Horario 
Martes a sábado:  10 - 14 y 17 - 20:30 h 
Domigos y festivos: 10 - 14 h 
Lunes cerrado 

Opening hours 
Tuesday to Saturday: 10 - 14 and 17 - 20:30 h 
Sundays and holidays: 10 - 14 h 
Monday closed

sarrera doan | entrada libre | admission free

 PRÓXIMAS EXPOSICIONES 

barriek 2020. Becas de creación artística DFB  
Irati Inoriza 28 abril - 24 mayo 

rekalde
Alameda Recalde, 30 | 48009 Bilbao 
Tel. +34 94 406 85 32 
www.salarekalde.bizkaia.net 

«Las ideas son las estrellas, por oposición al sol de la revelación. No brillan en el día 
de la historia, sino que actúan en el de la forma invisible, y solo brillan en la noche 

de la naturaleza…»1, «…la noche salva»2. 
1 Walter BENJAMIN, Carta de Walter a Christian Rang, 1923 

2 Giorgio AGAMBEN; Lo Abierto. El hombre y el animal, 2005 

El trabajo de Iván Gómez se ha articulado en torno a nociones como docu-
mento, verdad y relato para buscar las estructuras que sustentan los modos 
de construir la historia; esta última es entendida como relato y como estructura 
de legitimación del poder, lo que le ha llevado a desarrollar proyectos como la 
novela expandida que presenta en esta ocasión. 

Giorgio Agamben rescata, en su libro Lo Abierto. El hombre y el animal (2005), 
una cita de Walter Benjamin y camina, una vez más, de la mano de Martin 
Heidegger; de dicha cita proviene el título del proyecto, La noche salva (2019). 

Gómez escribe un relato homónimo que sirve como punto de partida para des-
arrollar una exposición que gira en torno a la plasticidad y corporeidad de lo 
narrativo. El relato se centra en Elías, escritor de una novela cuyos personajes 
aparecen entremezclados con los de la que nos ocupa, todos ellos huéspedes 
del parador de Hondarribia. En este hotel descansaron en su día Don Diego 
Velázquez y la Corte española, los cuales también son introducidos en la no-
vela, añadiendo una maniobra temporal a la narración. 

El juego de realidades —un autor escribiendo sobre un autor que escribe— 
y temporalidades conforma una metanovela que sirve de excusa para poner 
en cuestión algunos relatos de la historia, así como para reflexionar en torno 
a conceptos como clase social, servidumbre, memoria e incluso el propio 
acto creativo. 

IVÁN GÓMEZ 
LA NOCHE SALVA 
31 marzo – 26 abril 2020 

Iván Gómez (Irún, 1984) se licenció en Bellas Artes (UB) y continuó su for-
mación en la Escuela de Cine de San Antonio de Los Baños (Cuba). Realizó 
un máster en Investigación y Creación en la UPV/EHU, donde continúa su 
labor como investigador. 

Sus piezas han podido verse en el museo MAMM (Medellín, Colombia), 
Pärnu International Film and Video Festival (Tallín, Estonia), Museo Vostell Mal-
partida (Cáceres), La Casa Encendida (Madrid), y otras ciudades como Berlín, 
Bruselas o Nueva York. Ha ganado diferentes premios y algunas de sus piezas 
forman parte de diferentes colecciones privadas.


